
P9_TA(2021)0483
Is-sitwazzjoni tad-drittijiet tal-bniedem fil-Kamerun

Rizoluzzjoni tal-Parlament Ewropew tal-25 ta’ Novembru 2021 dwar is-sitwazzjoni tad-drittijiet tal-bniedem
fil-Kamerun (2021/2983(RSP))

(2022/C 224/12)

Il-Parlament Ewropew,
— wara li kkunsidra r-rizoluzzjonijiet precedenti tieghu dwar il-Kamerun, b'mod partikolari dik tat-18 ta’ April 2019 (}),

— wara li kkunsidra r-Rapport dwar is-Sitwazzjoni fil-Kamerun tal-Uffic¢ju tan-NU ghall-Koordinazzjoni tal-Affarijiet
Umanitarji tal-5 ta’ Novembru 2021 u r-rapport annwali tal-UE dwar id-drittijiet tal-bniedem u d-demokrazija fid-dinja
2020 — Rapport tal-pajjiz: Kamerun tal-21 ta’ Gunju 2021,

— wara li kkunsidra I-Ftehim ta’ Shubija AKP-UE (“il-Ftehim ta’ Cotonou”),

— wara li kkunsidra d-Dikjarazzjoni Universali tad-Drittijiet tal-Bniedem tal-1948,

— wara li kkunsidra |-Patt Internazzjonali dwar id-Drittijiet Civili u Politi¢i tal-1966,

— wara li kkunsidra 1-Konvenzjoni dwar id-Drittijiet tat-Tfal, li [-Kamerun irratifika fI-1993,
— wara li kkunsidra 1-Karta Afrikana dwar id-Drittijiet tal-Bniedem u tal-Popli tal-1981,

— wara li kkunsidra 1-Kostituzzjoni tar-Repubblika tal-Kamerun,

— wara li kkunsidra l-Artikoli 144(5) u 132(4) tar-Regoli ta’ Procedura tieghu,

A. billi l-protesti inizjalment pacifi¢i promossi mill-Konsorzju tas-So¢jetd Civili Anglofona tal-Kamerun kontra
l-emarginazzjoni mill-gvern federali tar-regjuni Anglofoni tal-Kamerun fI-2016 gew imrazzna bi vjolenza estrema
mill-awtoritajiet tal-istat, u dan kompla jkabbar l-appogg ghas-separatizmu u l-holgien ta’ diversi milizzji separatisti li
talbu stat ¢did, l-Ambazonja, u wassal ghal kunflitt militari mdemmi;

B. billi d-djalogu huwa prerekwizit ghall-paci, u l-gvern tal-President Paul Biya rrifjuta konsistentement tahditiet diretti ma’
kwalunkwe mexxej separatista mir-regjuni Anglofoni;

C. billi I-Kamerun qed jiffac¢ja ghadd ta’ sfidi simultanji fil-livell politiku u tas-sigurta, inkluz theddid minn Boko Haram
fir-regjun tat-Tramuntana Estrema tieghu u ribelljoni separatista armata interna li ilha ghaddejja kwazi 5 snin fir-regjuni
Anglofoni tieghu tal-Majjistral u tal-Lbic;

D. billi ghalliema u avukati Anglofoni organizzaw strajkijiet u dimostrazzjonijiet f1-2016 fir-regjuni tal-Majjistral u tal-Lbi¢
b’oppozizzjoni ghall-impozizzjoni tas-sistema guridika Franciza u l-lingwa Franciza fil-qrati u fil-klassijiet taghhom, li
wasslet ghall-krizi; billi I-kunflitt armat, li ilu ghaddej mill-2017, qatel eluf ta’ nies u wassal ghal krizi umanitarja fuq
skala kbira fir-regjuni Anglofoni tal-Kamerun;

E. billi sal-lum, aktar minn 3 000 ¢ivili u mijiet ta’ membri tal-forzi tas-sigurta tilfu hajjithom; billi I-kunflitt li ghaddej
fil-Kamerun wassal ghall-ispostament intern ta’ aktar minn 1 miljun ruh; billi hemm aktar minn 2,2 miljun ruh i
jehtiegu assistenza umanitarja u aktar minn 66 000 ruh fittxew rifugju fil-pajjiz gar tan-Nigerja; billi I-Kamerun jospita
aktar minn 447 000 rifugjat u persuna li tfittex azil; billi I-konsegwenzi ta’ din il-krizi qed jaffettwaw ir-regjuni Littorali
u tal-Punent tal-Kamerun;

—

F. billi l-istat tad-dritt mhuwiex qed jigi rispettat mill-istat tal-Kamerun, u monitors indipendenti, inkluzi Human Rights
Watch u Amnesty International, precedentement iddokumentaw procedimenti gudizzjarji militari mfixkla minn difetti
sostantivi u procedurali gravi, u li fihom il-prezunzjoni tal-innocenza, id-dritt ghal difiza xierqa, u l-indipendenza
tal-procedimenti u tal-gudikatura ingenerali huma kollha kompromessi serjament;

G. billi I-glied bejn gruppi armati separatisti Anglofoni u forzi tas-sigurta tal-gvern qged jizdied fil-frekwenza u fil-gravita;
billi l-ghajnuna umanitarja giet imfixkla wkoll b'mod qawwi fir-regjuni affettwati minhabba gruppi armati mhux statali
u mizuri ta’ lockdown, u minhabba fhekk in-nies fdawk ir-regjuni qed igarrbu insigurta tal-ikel kbira hafna filwaqt li
ghexieren ta’ eluf ta’ nies huma mcahhda minn access ghal kura tas-sahha vitali; billi nghataw ftit eccezzjonijiet
ghall-mizuri ta’ lockdown ghal ragunijiet umanitarji u, brizultat ta’ dan, l-izborz ghall-ghajnuna gie mfixkel b’'mod
sinifikanti; billi l-agenziji tan-NU gew sfurzati jissospendu l-attivitajiet umanitarji, minkejja l-vulnerabbiltajiet
addizzjonali mahluqa mill-pandemija tal-COVID-19;

H. billi ¢-civili qed igorru l-akbar piz tal-vjolenza u l-kunflitt bejn il-forzi tal-gvern u l-forzi separatisti u jikkostitwixxu
l-maggoranza l-kbira tal-vittmi; billi kemm il-forzi tal-gvern kif ukoll dawk separatisti qed iwettqu kontinwament attakki
ta’ rapprezalja kontra xulxin, u qed jattakkaw intenzjonalment lil ¢ivili u partijiet vulnerabbli tal-popolazzjoni;

L. billi Felix Agbor Nkongho, avukat tad-drittijiet tal-bniedem, difensur prominenti tad-drittijiet tal-minoranza Anglofona
u sostenitur ta’ rizoluzzjoni pacifika tal-krizi, ircieva theddid ta’ mewt diversi drabi mill-gruppi separatisti armati; billi
mhuwiex l-unika persuna li qed tiffac¢ja attakki u fastidju;

J. billi, mill-elezzjonijiet tal-2018, it-tensjonijiet politici eskalaw f'diskors ta’ mibeghda abbazi tal-etnicita jew l-opinjoni
politika li, imbaghad, jigi amplifikat permezz tal-pjattaformi tal-media sogjali;

K. billi I-forzi tal-gvern wettqu qtil ekstragudizzjarju ta’ ¢ivili, inkluzi nisa u tfal, tortura u trattament hazin, wettqu
vjolenza sesswali, inkluzi stupri, u vjolenza abbazi tal-generu, qerdu proprjeta, inkluzi rhula, djar, facilitajiet tas-sahha
u sptarijiet, serqu oggetti minn proprjetajiet, u arrestaw u zammu detenuti ¢ittadini b’'mod arbitrarju u akkuzawhom
blostilitajiet jew kollaborazzjoni mas-separatisti;

L. billi fl-ewwel hames xhur tal-2021, is-separatisti armati wettqu mill-ingas 27 attakk b’apparat splussiv improvvizat fi
13-l belt, aktar milli fis-snin precedenti kollha tal-krizi fdaqqa; billi stupraw, qatlu, ittorturaw, attakkaw b'mod vjolenti,
heddew u hatfu mijiet ta’ persuni, inkluzi nisa, haddiema umanitarji, ghalliema u tfal, ghall-prezunta kollaborazzjoni
taghhom mal-militar;

M. billi l-kunflitt kellu impatt sproporzjonat fuq it-tfal, u 700000 student gew imcahhda mid-dritt taghhom
ghall-edukazzjoni minhabba bojkott sfurzat tal-iskejjel madwar ir-regjuni Anglofoni; billi, minn Awwissu 2021, it-tfal
fil-Kamerun jikkostitwixxu 28 % tas-superstiti kollha tal-vjolenza abbazi tal-generu u jiffac¢jaw riskju akbar ta’ reklutagg
tat-tfal, thaddim tat-tfal u abbuz tat-tfal, u gie rrappurtat li aktar minn 50 % tat-tfal fil-pajjiz gew abbuzati; billi, skont
il-Fond tan-NU ghall-Popolazzjoni, 38 % tan-nisa fil-Kamerun ta’ bejn 1-20 u 1-24 sena kienu mizzewgin qabel l-eta ta’
18-il sena u 13 % kienu mizzewgin gabel l-eta ta’ 15-il sena;

N. billi I-President Biya, b'reazzjoni ghall-pressjoni internazzjonali, wagqaf kummissjoni ta’ inkjesta dwar il-qtil fi Ngarbuh,
li b’konsegwenza taghha I-gvern ammetta li I-forzi tas-sigurta tieghu ghandhom xi responsabbilta u habbar l-arrest ta’
individwi involuti; billi, madankollu, m’hemmx aktar informazzjoni disponibbli dwar il-kwistjoni;

O. billi gie infurzat lockdown strett, inkluz I-gheluq ta’ kwazi l-iskejjel u ¢-centri ta’ taghlim kollha; billi twettget vjolenza
kontra individwi li rrifjutaw li josservaw il-lockdown, inkluzi tfal u ghalliema; billi gew attakkati skejjel, universitajiet
u sptarijiet, u b’hekk gew aggravati u mtawla l-vjolazzjonijiet tad-dritt ta’ access ghall-edukazzjoni u wasslu ghac-cahda
ta’ servizzi tas-sahha essenzjali;

P. billi t-tensjonijiet fil-pajjiz. zdiedu mill-elezzjonijiet presidenzjali tal-2018; billi, fSettembru 2019, il-President Biya
organizza djalogu nazzjonali bl-intenzjoni li jsolvi l-kunflitt bejn il-forzi armati u r-ribelli separatisti fir-regjuni
Anglofoni; billi sentejn wara, l-implimentazzjoni tal-mizuri ftit li xejn tat rizultati; billi diversi tentattivi {1-2020
u f1-2021 biex tissolva I-krizi fil-Kamerun fallew;

Q. billi l-iffirmar tad-digrieti presidenzjali li jipprevedu t-trasferiment tal-kompetenzi u t-trasferiment gradwali tar-rizorsi
umani u finanzjarji lill-awtoritajiet decentralizzati ghall-implimentazzjoni konkreta tal-process ta’ decentralizzazzjoni
ghadu pendenti;

R. billi l-gvern qed ikompli jillimita l-libertajiet tal-espressjoni u tal-asso¢jazzjoni u sar dejjem aktar intolleranti
ghad-dissens politiku; billi mijiet ta” membri u partitarji tal-partiti tal-oppozizzjoni gew arrestati wara dimostrazzjonijiet
li appellaw ghal soluzzjoni pacifika ghall-krizi fir-regjuni Anglofoni; billi ged jitpoggew b’'mod persistenti restrizzjonijiet
fuq l-avversarji politici, id-dimostranti, il-gurnalisti u s-socjeta civili;

S. billi I-kodici penali tal-Kamerun jikkastiga r-relazzjonijiet sesswali bejn il-persuni tal-istess sess b’piena sa massimu ta’
hames snin prigunerija; billi fis-snin u x-xhur ricenti gew irrappurtati bosta kazijiet ta’ arrest u fastidju ta’ persuni
LGBTIQ;

T. billi I-Kamerun qed jiffac¢ja theddid addizzjonali minn Boko Haram u mill-Istat Izlamiku fil-Provin¢ja tal-Afrika
tal-Punent (ISWAP) fir-regjun tat-Tramuntana Estrema; billi l-attakki mill-grupp armat Izlamista Boko Haram inkludew
qtil, htif, serq u gerda ta’ proprjeta ta’ kuljum, atti li jikkostitwixxu abbuzi serji tad-drittijiet tal-bniedem u vjolazzjonijiet
tad-dritt internazzjonali u tad-dritt umanitarju internazzjonali; billi attakki bhal dawn involvew ukoll kamikazi tfal
u suldati tfal; billi, minn Dicembru 2020, mill-inqas 80 ¢ivili nqatlu minn Boko Haram, u aktar minn 340 000 ruh gew
spostati internament minn Awwissu 2021; billi l-mewt prezunta ta’ Abubakar Shekau, il-mexxej ta’ Boko Haram,
fkonfrontazzjoni fin-Nigerja mal-fazzjoni secessjonista tal-ISWAP ghenet biex tikkonsolida s-setgha tal-ISWAP u Ziedet
in-nuqqas ta’ sigurta fir-regjun tat-Tramuntana Estrema tal-Kamerun; billi I-forzi tal-gvern mhumiex kapaci jipprotegu
l-popolazzjoni affettwata b'mod effettiv;

1. Jinsab imhasseb ferm dwar is-sitwazzjoni tad-drittijiet tal-bniedem fil-Kamerun; jenfasizza d-dritt tac-cittadini
ghal-liberta tal-espressjoni, tal-ghaqda u tal-assoc¢jazzjoni; jappella ghar-rispett tad-drittijiet tal-bniedem u jheggeg lill-Gvern
tal-Kamerun jichu l-passi kollha mehtiega biex jirrispetta l-obbligi tieghu li jipprotegi dawn id-drittijiet;

2. lheggeg kemm lill-Gvern tal-Kamerun kif ukoll lill-mexxejja politi¢i u militari tal-gruppi separatisti biex jagblu dwar
wagfien mill-glied umanitarju u jheggeg lill-partijiet fil-kunflitt biex jagblu dwar mizuri ghat-tishih tal-fidu¢ja, bhall-helsien
ta’ prigunieri politi¢i mhux vjolenti u t-tnehhija ta’ bojkotts tal-iskejjel; iheggeg lill-gvern tal-President Biya u lis-separatisti
Anglofoni biex immedjatament jergghu jibdew it-tahditiet ta’ paci; iheggeg lill-komunita internazzjonali, spe¢jalment
l-Unjoni Afrikana, l-istati tal-Afrika Centrali u I-UE, biex jghinu jiffacilitaw id-djalogu billi joffru Ii jwettqu r-rwol ta’
medjazzjoni; jenfasizza l-importanza tal-kollaborazzjoni regjonali u jheggeg lill-gvern jahdem mill-qrib mal-Unjoni
Afrikana u 1-Komunitd Ekonomika tal-Istati tal-Afrika Centrali; jiddeplora n-nuqqas u r-riluttanza taz-zewg partijiet
fil-kunflitt li jinvolvu ruhhom ftahditiet ta’ paci tassew sinifikanti biex isolvu I-kunflitt; huwa konvint li d-djalogu politiku,
imwettaq fi spirtu ta’ kompromess, partecipazzjoni politika effettiva u inkluzjoni, inkluz dak tal-partijiet interessati rilevanti
kollha, huwa l-unika trig 'il quddiem biex tintlahaq paci dejjiema; jistieden kemm lill-Gvern tal-Kamerun kif ukoll
lill-mexxejja tal-gruppi separatisti biex jaghmlu uzu mill-offerti ta’ medjazzjoni eZistenti pprovduti minn partijiet terzi ghal
negozjati immedjati u diretti;

3. Jikkundanna l-abbuzi tad-drittijiet tal-bniedem u l-vjolazzjonijiet tad-dritt internazzjonali u tad-dritt umanitarju
internazzjonali mwettqa mill-partijiet fil-kunflitt armat u jissottolinja l-importanza tal-glieda kontra l-impunita; jistieden
lill-awtoritajiet tal-Kamerun jizguraw investigazzjonijiet indipendenti, effikaci, trasparenti u imparzjali, kif ukoll
il-prosekuzzjoni tal-vjolazzjonijiet u l-abbuzi serji kemm minn atturi statali kif ukoll minn atturi mhux statali, fkonformita
mad-dritt u l-istandards internazzjonali, u jitlob i dawk responsabbli ghall-vjolazzjonijiet serji tad-drittijiet tal-bniedem
jinzammu responsabbli u jitressqu quddiem il-gustizzja fi process gust, sabiex tintemm l-impunita u tigi zgurata
l-indipendenza gudizzjarja, li huma komponenti ewlenin tal-istat tad-dritt u l-pedament ta’ stat demokratiku li jiffunzjona;

4. Jistieden lill-Gvern tal-Kamerun jiffirma u jirratifika I-Istatut ta’ Ruma tal-Qorti Kriminali Internazzjonali; iheggeg
lill-UE tuza l-influwenza kollha politika prevista mill-ghajnuna ghall-izvilupp taghha u minn programmi bilaterali ohra biex
issahhah id-difiza tad-drittijiet tal-bniedem fil-Kamerun;

5. Jopponi l-uzu ta’ qrati militari biex jipprocessa lic-¢ivili; ifakkar fl-obbligi internazzjonali b’rabta ma’ process gust, li
-Kamerun huwa marbut bihom, ifakkar lill-Kamerun fl-obbligu tieghu li jirrispetta d-dritt tac-cittadini kollha ghal process
gust quddiem qrati tal-ligi indipendenti, u jfakkar li I-qrati militari m'ghandux ikollhom gurisdizzjoni fuq il-popolazzjoni
civili;



C 224/114 Il-Gurnal Uffi¢jali tal-Unjoni Ewropea 8.6.2022

Il-Hamis 25 ta’ Novembru 2021

6. Jistieden lill-awtoritajiet tal-Kamerun jtemmu l-prattika li jressqu lin-nies quddiem tribunali militari, b’rizultati
determinati minn qabel u l-impozizzjoni tal-piena tal-mewt, li hija illegali skont id-dritt internazzjonali dwar id-drittijiet
tal-bniedem; ifakkar i I-piena tal-mewt ilha ma tintuza fil-Kamerun mill-1997, li huwa pass importanti fit-triq tal-pajjiz lejn
abolizzjoni shiha; itenni l-oppozizzjoni tal-UE ghall-piena tal-mewt, fkull kaz u minghajr ec¢cezzjoni; jistieden lill-Gvern
tal-Kamerun jizgura l-abolizzjoni taghha; jistieden lill-Gvern tal-Kamerun jirratifika t-Tieni Protokoll Fakultattiv tal-Patt
Internazzjonali dwar id-Drittijiet Civili u Politi¢ci mmirat lejn l-abolizzjoni tal-piena tal-mewt; iheggeg lill-grati jastjenu milli
johorgu sentenzi bhal dawn u biex jikkonfermaw li mhux se jitolbu l-piena tal-mewt;

7. Jiddeplora l-uzu tal-vjolenza, b’'mod partikolari kontra t-tfal, u huwa partikolarment imhasseb dwar l-impatt tal-krizi
fuq it-tfal; jistieden liz-zewg nahat tal-kunflitt jieqfu jimmiraw intenzjonalment lejn ic-¢ivili u jheggeg lis-separatisti jwaqgfu
minnufih l-attakki kontra l-iskejjel u jtemmu, beffett immedjat, il-bojkotts sfurzati kollha fuq l-edukazzjoni biex
jippermettu r-ritorn sikur lejn l-iskola tal-istudenti u I-ghalliema kollha;

8.  Jistieden lill-awtoritajiet tal-Kamerun jipprotegu lin-nisa kollha fil-pajjiz, spe¢jalment fiz-zoni ta’ kunflitt,
u jippromwovu l-ugwaljanza bejn il-generi u t-tishih tal-pozizzjoni tan-nisa billi jaghtu spinta lill-partecipazzjoni tan-nisa
u tal-organizzazzjonijiet tad-drittijiet tan-nisa fil-hajja pubblika u politika; jitlob l-izvilupp ta’ azzjonijiet specifici tal-UE biex
jissahhu d-drittijiet ta’ gruppi differenti ta’ nisa, b'enfasi spe¢jali fuq iz-zghazagh, il-migranti, in-nisa li jghixu bl-HIV,
il-persuni LGBTQI u l-persuni b'dizabilita;

9. Jemmen li l-process ta’ decentralizzazzjoni, meqjus bhala sistema ta’ governanza ekonomika, soc¢jali u politika, huwa
strument ewlieni biex iwiegeb ghall-isfidi multipli tal-izvilupp, b'mod partikolari permezz ta’ responsabbilta mtejba
tal-politici lokali u l-amministrazzjonijiet lokali vis-a-vis i¢-¢ittadini impenjati; jilqa’ l-appogg tal-UE ghall-process;

10.  Jikkundanna l-uzu eccessiv u l-abbuz tal-forza kontra l-avversarji politici u d-dimostranti pacifici; jiddeplora l-uzu ta’
mizuri ta’ lockdown, bhal curfews jew il-projbizzjoni ta’ laqghat pubbli¢i, implimentati bil-pretest tal-pandemija
tal-COVID-19 sabiex jigu ristretti -liberta tal-espressjoni, tal-istampa u tad-dritt ghal assemblea pacifika; jesprimi thassib
dwar l-istatus tal-liberta tal-kelma u l-liberta tal-istampa fil-Kamerun; jiddeplora l-arrest arbitrarju u I-fastidju ta’ gurnalisti
u politici tal-oppozizzjoni u t-trazzin tad-dissens politiku; jistieden lill-awtoritajiet tal-Kamerun jehilsu minnufih u minghajr
kundizzjonijiet lill-avversarji politici, lid-dimostranti u li¢-¢ittadini l-ohra kollha li gew arrestati u detenuti b'mod arbitrarju
ghal skopijiet politi¢i biss; jikkundanna l-vjolazzjonijiet tal-libertajiet fundamentali;

11.  Jistieden lill-pjattaformi tal-midja so¢jali jahdmu mal-gvern, mal-oppozizzjoni u mas-so¢jeta c¢ivili biex jizguraw li
l-pagni taghhom jigu vverifikati u li jigu imposti limiti fuq kontenut xewwiexi, diskors ta’ mibeghda u mizinformazzjoni
minhabba li dawn ikomplu jfarrku r-relazzjonijiet interkomunali;

12.  Jiddeplora I-fatt li aktar minn 40 000 persuna gew imcahhda mill-assistenza alimentari minhabba nuqqas ta’ sigurta
u imblukkar fit-toroq fir-regjuni tal-Majjistral u tal-Lbi¢, kif ukoll l-attakki recenti fuq il-facilitajiet tas-sahha u l-haddiema
tas-sahha, u l-fatt li l-attivitajiet umanitarji gew ipprojbiti taht il-lockdown; jikkundanna I-imblukkar tal-ghajnuna
umanitarja u l-attakki kontra l-haddiema umanitarji, inkluzi l-htif, il-fastidju u l-qtil taghhom fir-regjuni tal-Majjistral
u tal-Lbi¢ tal-Kamerun, u jikkundanna bl-istess mod l-intimidazzjoni dejjem tikber ta’ osservaturi indipendenti u difensuri
tad-drittijiet tal-bniedem, spe¢jalment id-difensuri tad-drittijiet tan-nisa, li l-hidma taghhom hija aktar importanti minn qatt
qgabel fil-kuntest ta’ vjolazzjonijiet serji tad-drittijiet tal-bniedem mill-partijiet kollha fil-kunflitt; jinsisti li I-partijiet kollha
fil-kunflitt jipprovdu immedjatament access umanitarju minghajr xkiel; jistieden lill-Gvern tal-Kamerun jizgura li
l-ghajnuna umanitarja tilhaq lir-regjuni fi krizi;

13.  Jistieden lin-NU u lill-UE jkomplu jimmonitorjaw is-sitwazzjoni umanitarja u jivvalutaw il-htigijiet; jitlob appogg
umanitarju urgenti mill-komunita internazzjonali, inkluzi -UE u I-Istati Membri taghha, biex jirrispondu b'mod effettiv
u jissodisfaw il-htigijiet urgenti tal-popolazzjoni kif xieraq; iqis li missjoni ta’ gbir ta’ informazzjoni tal-Kunsill tad-Drittijiet
tal-Bniedem tan-NU fil-Kamerun tkun xierqa biex tiddetermina sa liema punt id-dritt internazzjonali dwar id-drittijiet
tal-bniedem u d-dritt umanitarju internazzjonali gew vjolati u minn min;

14.  Jikkundanna l-azzjonijiet terroristi¢i mill-Boko Haram fil-Kamerun; jirrikonoxxi l-isforzi tal-awtoritajiet tal-Kamerun
fil-glieda kontra l-grupp; jistieden lill-komunita internazzjonali tappoggja l-isforzi kollha fil-glieda kontra l-grupp armat
[zlamista; jinsisti li t-terrorizmu jista’ jigi miggieled b'mod effi¢jenti biss jekk nindirizzaw il-kawzi u l-problemi specifici
relatati mal-inugwaljanza;

15.  Jaghti istruzzjonijiet lill-President biex jghaddi din ir-Rizoluzzjoni lill-Kummissjoni, lill-Kunsill, lill-Vi¢i President

tal-Kummissjoni/Rapprezentant Gholi tal-Unjoni ghall-Affarijiet Barranin u I-Politika ta’ Sigurtd, lis-Segretarju Generali
tan-Nazzjonijiet Uniti, lill-Gvern u lill-Parlament tal-Kamerun u lill-Kopresidenti tal-Assemblea Kongunta AKP-UE.

